
Zamonaviy  tibbiy  asboblar  (qon  tomirlarining  pulsini  tekshiruvchi

asboblar,  qon bosimini  olchaydigan asboblar,  yurak kardiogrammasi va h.k.),

nazorat-o’lchov  asboblari  (datchiklar,  tarozilar,  manometrlar,  tebranishlarni

qayd qiluvchi qurilmalar va h.k.) ning asosiy ishlash prinsipi kuchsiz mexanik

harakatlarni  sezish  va  ularni  qayd  etishga  asoslanadi  [1,2].  Bunday  o’lchov

asboblarning  ishlash  prinsipi  kuchsiz  mexanik  harakalarni  elektr  signaliga

aylantirish va signal amplitudasini kuchaytirish orqali ma’lumotlarni uzatishga

asoslangan.  Signallarni  kuchaytirish  vazifasini  operatsion  kuchaytirgichlar

amalga  oshadi  [3,4].  Shuning  uchun  operatsion  kuchaytirgichlar  sxemalarini

tadqiq qilish va ularnini loyihalash bugungi kunda sanoat elektronikasi oldida

turgan dolzarb masalalardan biri hisoblanadi [5].

Kuchaytirgichlar deb, berilgan past quvvatli signalning fazasi, chastotasi

va  shakliga  ta’sir  qilmagan  holda  signalning  quvvatini  kuchaytirib  beruvchi

elektron  qurilmalarga  aytiladi.  Dastlabki  kuchaytirgichlar  vakuumli  elektron

asboblar  asosida  yig’ilgan  [6,7].  Vakuumli  elektron  asboblar  asosida

tayyorlangan  kuchaytirgichlar  quvvat  isrofining  kattaligi,  gabarit

o’lchamlarining  kattaligi  va  boshqa  bir  qator  kamchiliklari  tufayli  ulardan

hozirgi kunda deyarli foydalanilmaydi [8]. 

Yarimo’kazgichli  asboblar  texnologiyasining  rivojlanishi  signal

kuchaytirgichlar  ishlab  chiqarishning  yangi  bosqichini  ochib  berdi.  Ushbu

maqolada  Multisim  dasturida  bir  kaskadli  operatsion  kuchaytirgichli

kuchaytirgich  sxemasini  yig’ish  va  tadqiq  qilishning  bosqichlarini  ko’rib

chiqamiz.

1. Multisim dasturi ishga tushiriladi va yangi ishchi oyna ochiladi.

2. Rasmda  ko’satilgan  kuchaytirgich  sxemasi  Multisim  dasturida

yig’iladi (1-rasm) [9,10].

1-rasm. Inverslangan bi kaskadli OKli kuchaytirgich sxemasi.

3. Operatsion  kuchaytirgichli  kuchaytirgichning  teskari  kirishli

sxemalari uchun amplituda-chastota xarakteristikasi olinadi.

-  “Opamp”  katalogidan OP07AH tanlab olinadi.   E'tibor berish kerak,

quvvat manbai 4-va 7-pinga ulangan. V3 manbaning manfiy 9V kuchlanishli

qismi 4-pinga va V2 manbaning musbat 9 V qutbi pin 7ga ulangan [11]. Kirish

kuchlanishini 1 V qadam bilan -9 V dan 9 V gacha o'zgartirib natijalar olinadi.

Bu  sozlashlar  orqali  kuchaytirgichning  kirish  va  chiqish  kuchlanishlari

orasidagi teskari aloqaning qiymatlari sozlanadi. Qiymatlar sozlanganidan so’ng

kuchaytirgichning amplituda-chastota xarakteristikasi olinadi.

- Chiziqli rejimda va chiziqli bo'lmagan rejimlar uhun natijalar olinadi. 

- Kirish kuchlanishining yuqori chegarasi va uning qiymatlarini sozlash

orqali  uzatish  koeffitsiyenti  uchun  R1=10  kOm  bo’lganda  R2 ning  qiymati

hisoblanadi [12].

4. Ikki  qutbli  manba  ulanganda  signal  ikki  takti  ham  chiqishda

kuchgayib chiqadi, yani musbat davr ham manfiy davr ham chiqishda bir xilda

kuchayib chiqadi.

Xulosa

Elektron  qurilmalarining  modelini  yaratish,  elektron  sxemalarni

yigi’ish va hisoblash, ularni virtual modelini loyihalash kabi amaliy masalalarni

hal qilishda zamonaviy kompyuter texnologiyalari imkoniyatlaridan foydalanish

maqsadga muvofiq. Ushbu maqolada operatsion kuchaytirgichli  kuchaytirgich

sxemalarini  o’rganishda  Multisim  dasturidan  foydalanib,  uni  hisoblashning

samarali usullari ko’rsatib o’tilgan [13]. 

Xulosa qilib shuni aytish mumkin-ki, kuchaytirgichlar sxemalarini

Multisim  dasturida  virtual  shaklda  loyihalash  orqali  raqamli  hisolash

texnikalarining  ishlash  prinsipini  o’rganish  va  uni  ishlab  chiqarishda  qo’llay

olish kabi bilim va ko’nikmalarga ega bo’lish mumkin.

